
1. Ընդհանուր  դրույթներ
Սույն բաժինը սահմանում է փաստաթղթի նպատակը, կիրառման ոլորտը, ինչպես նաև գործունեության այն տեսակները, որոնց ընթացքում պետք է կիրառվեն սույն փաստաթղի պահանջները:
2. Հասկացություններ

3. ԱՆՎՏԱՆԳՈՒԹՅԱՆ ՍԿԶԲՈՒՆՔՆԵՐ ԵՎ ՆՊԱՏԱԿՆԵՐ
Սույն բաժինը, որպես անվտանգության գերակա նպատակ սահմանում է անձնակազմի, բնակչության և շրջակա միջավայրի պաշտպանությունը ճառագայթման վնասակար:
Բաժնում ներկայացված են միջուկային տեղակայանքի նախագծի նկատմամաբ այն պահանջները, որոնց բավարարմամբ պետք է կանխարգելվեն և մեղմացման հնարավոր վթարների հետևանքները:
Բերված են նաև այն անվտանգության չափորոշիչները, որոնց պետք է բավարարի ԱԷԿ-ի նախագիծը:
Ներկայացված են անվտանգության բոլոր այն սկզբունքները (խորը էշելոնային պաշտպանության սկզբունք, եզակի խափանման սկզբունք, ընդհանուր պատճառներով խափանման սկզբունք  և այլ), ինչպես նաև անվտանգության գործառույթները, որոնք պետք է դրված լինեն նախագծի հիմքում:
Ներկայացված են նաև պահանջներ, հաշվի առնելու ծերացման գործոնների ազդեցությունը  նախագծում դրվող անվտանգության պաշարների վրա:
Ի լրումն նախագծային պահանջների, սահմանված են նաև պահանջներ վերլուծելու և տեխնիկական լուծումներ տալու ընդլայնված նախագծային պայմաններ և ծանր վթարների դեպքում:
4. ԱՆՎՏԱՆԳՈՒԹՅԱՆ ԳՆԱՀԱՏՈՒՄ
Սահմանված են սկզբնական պատահարների այն դասերը, որոնք պետք է ներառվեն անվտանգության գնահատման շրջանակում:
Սահմանված են պահանջներ անվտանգության դետերմինիստիկ վերլուծության նկատմամբ՝ մանրամասնելով վերլուծության մեթոդական հարցերը ներքին և արտաքին պատահարների, ԱԷԿ-ի ամբողջական հոսանքազրկման, պատահարների համադրում, ինչպես նաև նախագծայի վթարների վերլուծության դեպքերում:
Ամրագրվել  են պահանջներ անվտանգության հավանականային վերլուծության նկատմամբ՝ սահմանելով վերլուծության շրջանակը, մեթոդաբանությունը և կիրառման ոլորտը:
Տրված են պահանջներ ծանր վթարների վերլուծության նկատմամբ՝ սահմանելով շրջանակը և մեթոդաբանությունը:
5. ՍԱՐՔԱՎՈՐՈՒՄՆԵՐԻ ԱՆՎՏԱՆԳՈՒԹՅԱՆ ԴԱՍԱԿԱՐԳՈՒՄԸ
Սահմանված են ԱԷԿ անվտանգության հետ առընչվող համակարգերի, կառույցների և տարրերի, ինչպես նաև դրանց օգտագործման և կառավարման համար կիրառվող ծրագրային միջոցների դասակարգման պահանջները և դասակարգման համար օգտագործվող մեթոդաբանությունը: 

6. ՀԱՄԱԿԱՐԳԵՐԻ, ԿԱՌՈՒՅՑՆԵՐԻ ԵՎ ՏԱՐՐԵՐԻ ԱՆՎՏԱՆԳՈՒԹՅԱՆ ՆԿԱՏՄԱՄԱԲ ՊԱՀԱՆՋՆԵՐԸ
Սահմանված է նախագծման կանոնների և սահմանների շրջանակը:
Սահմանված են պահանջներ պաշտպանիչ և օժանդակ համակարգերի, սարքավորումների որակավորման, ընդհանուր պատճառով խափանումներից պաշտպանության, մարդկային գործոնի, համակարգերի փոխգործակցության, համակարգերի սպասարկելիության և ստուգման, շահագործումից հանման, վթարային հակազդման, պասիվ համակարգերի կիրառման, ծերացման գործոնի հաշվառման նախագծային լուծումների վերաբերյալ, ինչպես նաև ֆիզիկական պաշտպանության և միջուկային նյութերի չտարածման երաշխիքների ապահովման նպատակով: 
Պահանջներ են սահմանված հետևյալ հարցերի նկատմամաբ.
· Ակտիվ գոտի և հարակից համակարգեր.
· Ռեակտորի հովացման համակարգ.
· Մնացորդային ջերմանջատման հեռացում.
· Ակտիվ գոտու վթարային հովացում.
· Ջերմության փոխանցումը ջերմության վերջնական կլանիչին.
· Տեխնոլոգիական գործընթացների կառավարում.
· Պահպանման/կոնտեյնմենտի համակարգ
· Հոսանքի վթարային մատակարարում.
· Ատոմակայանի  և էլեկտրական ցանցի փոխազդեցություն.
·  Աջակցող և օժանդակ համակարգեր


7. ՌԱԴԻՈԱԿՏԻՎ ԹԱՓՈՆՆԵՐԻ ԿԱՌԱՎԱՐՈՒՄ
Ներկայացված են ընդհանուր պահանջներ նախագծում ներառելու տեխնիկական լուծումներ՝ ռադիոակտիվ թափոնները անվտանգ հավաքելու, մշակելու, պահեստավորելու և/կամ թաղելու համար պիտանի վիճակի բերելու նպատակով:

8. ՄԻՋՈՒԿԱՅԻՆ ՎԱՌԵԼԻՔԻ ԿԱՌԱՎԱՐՈՒՄ
Ներկայացված են ընդհանուր պահանջներ նախագծում ներառելու տեխնիկական լուծումներ միջուկային վառելիքի անվտանգ պահեստավորման նկատմամաբ՝ կանխելու ինքնապահպանվող շղթայական միջուկային ռեակցիան, ապահովելու մնացորդային ջերմության անխափան հեռացումը, նվազեցնելու միջուկային վառելիքի հնարավոր վնասումը, ապահովելու միջուկային վառելիքի ընթացիկ վիճակի ստուգման հնարավորությունը:

9. ՃԱՌԱԳԱՅԹԱՅԻՆ ՊԱՇՏՊԱՆՈՒԹՅՈՒՆ
Սահմանված են պահանջներ ապահովելու նախագծային այնպիսի լուծումներ, որոնք նվազագույնի կհասցնեն ԱԷԿ անձնակազմի, ճառագայթահարումը ԱԷԿ բնականոն աշխատանքի, վերանորոգումների, աշխատած վառելիքի փոխոդրման, բեռնավորման, տեսչական ստուգումների և այլ գործողությունների ընթացքում:

10. ՎԹԱՐԱՅԻՆ ՊԱՏՐԱՍՏՎԱԾՈՒԹՅՈՒՆ
Սահմանված են պահանջներ՝ ԱԷԿ նախագծում ապահովելու համապատասխան տարածքներ, շինություններ՝ հակազդելու հնարավոր վթարային իրավիճակներին և մեղմացնելու դրանց հետևանքները: 
Սահմանված են պահանջեր վթարային կառավարման կենտրոնի տեղակայման, կապի միջոցների, կառավարման գործիքակազմի վերաբերյալ:

11. ՈՐԱԿԻ ԿԱՌԱՎԱՐՄԱՆ ՀԱՄԱԿԱՐԳ
Սահմանված են պահանջներ նախագծման ընթացքում որակի կառավարման, նախագծում փոփոխությունների իրականացման, ինչպես նաև նախագծային լուծումների վերիֆիկացիայի և վալիդացիայի նկատմամբ: 
